
   Гульня-падарожжа “Сцяжынкамі роднага краю”
         Мэта: фарміраваць грамадзянскую пазіцыю, выхоўваць любоў да роднага краю.


Задачы: замацоўваць і пашыраць веды вучняў аб прыродзе роднага краю; фарміраваць правільныя паводзіны дзяцей у навакольным асяроддзі; выхоўваць любоў да роднай прыроды.

Ход мерапрыемства

1-я вучаніца.



Я -  дзяўчынка-беларуска 


З васільковымі вачыма.


Хоць малая, але знаю:


Беларусь – мая Радзіма.


        Л. Пранчак.

1-ы вучань.


Між лясамі ды азёрамі –


Васільковыя палі…


Я не ведаю, не ведаю


Прыгажэйшае зямлі.



В. Жуковіч.

2-і вучань.


Я нарадзіўся беларусам,


Беларусам буду жыць!


Мову родную вучуся


Шанаваць, цаніць, любіць.



В. Швед.

2-я вучаніца.

Радзіма ў нас бязмежная,


Спякотная і снежная.


Радзіма ў нас лагодная,


Нібы матуля родная.


А самае галоўнае:


Усе ёй дзеці – роўныя.



А. Вольскі.

Вядучы. Якая прыгожая наша краіна – Беларусь!


Над шырокімі палямі, над векавымі пушчамі, над зялёнымі лугамі, над блакітнымі стужкамі рэк і рачулак, над люстэркамі незлічоных азёр лунаюць у высокім небе белакрылыя буслы. Таму яшчэ краіну нашу называюць зямлёй пад белымі крыламі.


Каб мацней любіць сваю Радзіму, трэба аб ёй ведаць як мага больш. У гэтым нам дапамагаюць кнігі, фільмы, экскурсіі. 

-Якія гарады Беларусі вы ведаеце? (Мінск, Брэст, Навагрудак і іншыя)

-Якія славутыя мясціны вы бачылі? (Мірскі замак, Крэўскі замак, Белавежская пушча, Хатынь і іншыя)


Наша гульня-падарожжа дапоўніць вашы веды аб родным краі. Выпраўляемся ў вандроўку, а каб было цікавей, запросім з сабой аднаго казачнага героя. Лясны гаспадар вельмі любіць дапытлівых, разумных дзетак, асабліва тых, хто беражліва, з клопатам ставіцца да прыроды. Гэта …Лесавічок.

(Каля дошкі Лесавічок з кошыкам, у ім канверты з заданнямі) 


Вядучы.   А яшчэ Лесавічок падрыхтаваў для вас цікавыя заданні ў дарогу, каб не сумавалі і з карысцю правялі час. 


Вядучы. Першая астаноўка у нас будзе ў лесе.  Чалавек і лес – спрадвечныя сябры. Лес – гэта грыбы і ягады, лекавыя расліны, каштоўная  драўніна. Лес дапамагае захоўваць у зямлі вільгаць, без яго перасохлі б рэчкі і азёры. Але самае галоўнае – лес ачышчае паветра ад шкодных рэчываў і дае ўсяму жывому кісларод.

       Вось мы з вамі і прыйшлі да першага прыпынку. І першае заданне ад Лесавічка.


Гульня “З якога дрэва лісток”

Каманды  атрымліваюць канверты, у якіх знаходзяцца лісточкі з розных дрэў. Дзеці павінны адказаць з якіх дрэў лісточкі. 

Правяраецца заданне па чарзе: спачатку ўдзельнікі 1-й каманды паказваюць усім лісток і называюць дрэва, а затым – 2-й каманды.


Вядучы. Дзеці падрыхтавалі цікавую інфармацыю пра дрэвы і зараз падзеляцца ёю з намі.

 Сасна – вечназялёнае хвойнае дрэва. Сасновы бор прываблівае прыемным пахам. Птушкі ласуюцца насеннем сасновых шышак. Яго любяць таксама вавёркі, бурундукі.

 Ёлка – самая старажытнае доэва ў нашых лясах. Яе драўніна – добры будаўнічы матэрыял, з яе вырабляюць высакаякасную паперу, робяць музычныя інструменты: балалайкі, гітары.
Дуб – магутнае ліставое дрэва, жыве надзвычай доўга. У Белавежскай пушчы ёсць дубы, якім каля 1000 гадоў. Драўніна дуба цвёрдая, трывалая і даўгавечная. З яе вырабляюць цудоўную мэблю.

Ліпа з даўніх часоў лічылася свяшчэнным дрэвам: на ліпавых дошках пісалі абразы. З кары ліпы рабілі абутак – лапці. Ліпавы цвет ужываецца як лекі. З драўніны робяць музычнуыя інструменты, мэблю.

Бяроза – беластволая прыгажуня з тонкімі галінкамі і прыгожым лісцем. Гэтае дрэва – сімвал усяго самага светлага, чыстага. Белы колер кары засцерагае ад сонечных апёкаў, праз чорныя рысачкі на ствале дрэва дыхае.


Вядучы. Лесавічок расказаў вельмі цікавае паданне пра бярозу. Калісьці вандраваў па свеце сляпы стары з хлопчыкам-павадыром, шукаў, як пазбавіцца ад слепаты. Да якіх толькі знахароў ні звяртаўся ён, якімі зёлкамі ні лячыўся – нічога не дапамагала. Неяк даведаўся стары, што ёсць на зямлі месца з крыніцай жывой вады, якая лечыць усе хваробы. Доўга яны шукалі тое месца. І вось аднойчы прывёў хлопчык старога ў бярозавы гай, прасякнуты сонечным святлом. Надрэзаў сляпы ствол бярозкі, пырснуў сокам на свае вочы, і здарыўся цуд -  адкрыўся перад ім увесь навакольны свет ва ўсёй сваёй прыгажосці. Як падзяку за пазбаўленне ад страшнай хваробы пабудаваў стары ў гаі манастыр, які стаў пачаткам горада Бяроза, што знаходзіцца ў нас на Беларусі, у Брэсцкай вобласці.


Вядучы. Цікавы ў нас атрымаўся адпачынак. Працягнем наша падарожжа.

       Ну вось мы з вамі мінулі лясок, прайшліся сцяжынкай уздоўж ляснога азярца і апынуліся на ўскрайку бору, І  тут Лесавічок  падрыхтаваў заданне. Згубіліся словы – назвы звяроў.  Зараз вы падумаеце, параіцеся і затым адшукаеце іх. 


Гульня “Згубіліся словы”

Да дошкі прымацаваны літары на магнітах. Трэба пераставіць літары так, каб атрымаліся словы – назвы звяроў.


Па аднаму вучні выходзяць да дошкі і ставяць літары на свае месцы. Калі слова адгадана правільна з’ўляецца малюнак звера.

1-я каманда
овкў  /воўк/

зямдезьвд  /мядзведзь/

яцаз  /заяц/

2-я каманда

ожкыв  /вожык/

убзр  /зубр/

ілас /ліса/


Вядучы. Дапамаглі звярам – ад іх вялікі дзякуй. Лес – гэта царства раслін, жывёл, птушак, насякомых. Калі гінуць расліны, гінуць і жывёлы, і чалавек. Вось чаму мы павінны берагчы і захоўваць раслінны і жывёльны свет роднага краю.

 
А зараз Лесавічок хоча праверыць, ці ведаем мы казкі, і прапануе па дарозе да наступнага прыпынку адгадаць, з якіх казак гэтыя ўрыўкі.


Віктарына па беларускіх казках
1. Дзед пытаецца ў казы: 

- Каза мая, козачка, дзе была? Што ты ела, што піла?


Каза кажа:

· Нідзе не была. Нічога не ела, нічога не піла. Толькі як бегла праз масток, ухапіла кляновы лісток, а як бегла ля крынічкі, ухапіла кропельку вадзічкі…

(“Каза-манюка”)

2. Прыбегла курачка да каровы:

- Карова, карова, дай масла!

- Нашто табе масла?

- Пеўнік ляжыць, не дыхае…

(“Як курачка пеўніка ратавала”)

3. Сарваў сынок

Дубовы лісток –

Тэлеграма гатова:

“ Я жывы і здаровы. 

Толькі баляць у мамачкі зубкі – 

Не можа кусаць арэхавай шкарлупкі…”

(“Вавёрчына гора” В.Вітка)

4. Думала Ліса, што на цэлы дзень наелася, але і пакаштаваць з гэтай пасудзіны ежы не давялося.

(“Ліса і Журавель”)

5. Касіў касец на лузе. Змарыўся і сеў пад кустом адпачыць.

(“ Лёгкі хлеб”)

Вядучы. Вось так хутка прыйшлі мы да новага прыпынку. Мы з вамі на лузе. Якіх толькі траў, кветачак  тут няма! Якія прыемныя пахі! 


Наш казачны герой хоча праверыць, ці ведаеце вы лугавыя і палявыя кветкі.


Гульня “Збяры букет”

На дошцы прымацаваны кошыкі з кішэнькамі. Вядучы называе кветку, дзеці знаходзяць яе сярод прапанаваных і кладуць у кошык сваёй каманды. (Рамонак, васілёк, званочкі, дзьмухавец і інш.)


Вядучы. Якія прыгожыя букеты ў вас атрымаліся! З якіх кветак яны складзены? (Паўтарыць назвы кветак)
На земле исчезают цветы…

С каждым годом заметнее это.

Меньше радости и красоты

Оставляет нам каждое лето.

Откровенье цветов луговых 

Нами понятно было едва ли,

Беззаботно топтали мы их

И безумно, безжалостно рвали.

В нас молчало разумное «стой!»,

Нам казалось: все мало, все мало…..

А потом в толчее городской

Мы охапками тащили устало

И не ведали, как из-под ног 

Молчаливо, дыша еле-еле,

Обреченно глядел василёк,

Безнадежно ромашки глядели.


Вядучы. Летам вы будзеце адпачываць на прыродзе. Як трэба ставіцца да раслін? (Адказы дзяцей)

Заўсёды помніце: сарваная вамі кветачка гіне і больш нікога не парадуе сваёй прыгажосцю і непаўторнасцю. Давайце любавацца кветкамі і не рваць іх без патрэбы. А букеты складаць з паперы або маляваць у альбоме.


У кошыку Лесавічка ёсць яшчэ адно заданне. Прыемна марыць пра летні адпачынак: паходы, экскурсіі, наведванне цікавых куткоў роднага краю. Давайце яшчэ раз успомнім, як трэба сябе паводзіць, калі адпачываеш на прыродзе.

 
Заданне  З прапанаваных правіл (знаходзяцца ў канверце) дзеці выбіраюць тыя, якімі трэба карыстацца і пра якія важна заўсёды памятаць. 

1-я каманда (расказвае аб правілах паводзін ля вадаёмаў)

· Прыбірай за сабой смецце.

· Не парушай цішыню.

· Не кідай смецце ў ваду.

· Не пі ваду з вадаёмаў.

· Без дарослых не купайся.

2-я каманда (нагадвае правілы паводзін у лесе)

· Не ламай галінкі дрэў.

· Не разбурай гнёзды, мурашнікі.

· Не парушай лясную цішыню.

· Не распальвай вогнішча.

· Прыбірай за сабой смецце.
Верш Н Батурынай “Расказ бярозкі”

Я бярозка белая, 

У лесе я жыла,

Расказаць бяду сваю

Я да вас прыйшла.

Я шумела весела

Летам і вясной,

Птушак песні звонкія

Чула над сабой.

Да мяне йшлі людзі

У спякотны дзень.

Прахалодай лашчыў іх 

Мой прыемны цень.

Гора ці бяда якая,

Думала -  міне.

Ды задзіра-хлопчык

Скокнуў да мяне.

Ён парэзаў ножыкам

Усю маю кару.

Так мне забалела,

Думала – памру.

Дрэвы як і людзі,

Кожнаму – баліць!

Дык нашто ж бярозку

Рэзаць ці паліць?

Бо бярозка ж кожная

Вельмі хоча жыць,

З ветрыкам шаптацца,

З птушкамі дружыць.


Вядучы. Тысячы вушэй слухаюць нас, тысячы вачэй назіраюць за намі, тысячам жывых істот мы можам зрабіць вельмі балюча, нават не задумаўшыся аб гэтым. Мы пагуляем і пойдзем, а там, у лесе, ля рэчкі, застануцца паламаныя намі галінкі, параненыя дрэвы, пашкоджаны мурашнік….

Казка

Быў цёплы сонечны дзень. На мосціку цераз рэчку стаяла дзяўчынка. Яна трымала ў руцэ букет белых гарлачыкаў і пыталася, гледзячы ў ваду:

- Рэчка, рэчка, што табе падарыць?


Рэчка маўчала. Сумна пагойдваліся на хвалях белыя гарлачыкі. Дзяўчынка паўтарыла сваё пытанне. Рэчка зноў не пачула. Толькі белыя кветачкі, здалося, выцягнулі ў вадзе зялёныя шыйкі, быццам хацелі адазвацца.

· Я падару табе, рэчка, свой саламяны капялюшык, - загарэлася дзяўчынка. – Ён будзе плыць па тваёй вадзе, і ўсе будуць любавацца. Хочаш?

· Хоча, хо-ча… - пачулася ў адказ.


Але гэта было толькі рэха. Калі яно сціхла, дзяўчынка пачула ціхі плёскат хваль.

· Мне не патрэбны твой капялюш, - гаварыла рэчка. – Лепш вярні маіх дзетак. Гэта і будзе твой падарунак.


Дзяўчынка глянула на свой букецік. І толькі зараз заўважыла, што гарлачыкі нізка апусцілі галоўкі і былі зусім не такія, як у вадзе.

 - Даруй мне, добрая рэчка, - павінілася дзяўчынка і апусціла ў ваду кветкі. Але было позна: гарлачыкі ўжо не маглі ажыць”. 

ЗАПОМНІЦЕ


Каб размокла, згніла, змяшалася з зямлёю кінутая ў лесе газета, патрэбен цэлы год; пустая бляшанка будзе ляжаць у зямлі некалькі гадоў; поліэтыленавы пакет – дзесяткі гадоў. Асколкі шкляной бутэлькі так і будуць псаваць нашу цудоўную зямлю сотні гадоў! Беражыце прыроду!

Верш  С. Шушкевіча

У дуброве каля рэчкі

Віснуць сочныя парэчкі,

Ў пералеску, ля крыніцы,

Ззяюць спелыя суніцы.

І вясной, і цёплым летам

Тут наўкола многа кветак,

Нівы жыта і пшаніцы,

Ў азярку вада іскрыцца.

Журавель з вядром, калодзеж….

Дзе ж такое месца знойдзеш?

Ну куды ж пайсці, падацца, 

Па якой прайсці мне кладцы?

Хараство, куды не глянеш,

Ад світання да змяркання.

І парэчкі – каля рэчкі,

І суніцы – ля крыніцы…

Без цябе жыць немагчыма,

Мая любая Радзіма!


Вядучы. Вось і скончылася наша падарожжа. Што вам найбольш спадабалася? (Адказы дзяцей)  Пастарайцеся не прыносіць шкоды прыродзе, ахоўвайце жывёл, клапаціцеся пра чысціню нашых вадаёмаў і паветра, каб не даць знікнуць таму, што акружае нас на  Зямлі.

Я -  дзяўчынка-беларуска 


З васільковымі вачыма.


Хоць малая, але знаю:


Беларусь – мая Радзіма.


        Л. Пранчак.

Між лясамі ды азёрамі –


Васільковыя палі…


Я не ведаю, не ведаю


Прыгажэйшае зямлі.



В. Жуковіч.

Я нарадзіўся беларусам,


Беларусам буду жыць!


Мову родную вучуся


Шанаваць, цаніць, любіць.



В. Швед.

Радзіма ў нас бязмежная,


Спякотная і снежная.


Радзіма ў нас лагодная,


Нібы матуля родная.


А самае галоўнае:


Усе ёй дзеці – роўныя.



А. Вольскі
Сасна – вечназялёнае хвойнае дрэва. Сасновы бор прываблівае прыемным пахам. Птушкі ласуюцца насеннем сасновых шышак. Яго любяць таксама вавёркі, бурундукі.
 Ёлка – самая старажытнае доэва ў нашых лясах. Яе драўніна – добры будаўнічы матэрыял, з яе вырабляюць высакаякасную паперу, робяць музычныя інструменты: балалайкі, гітары.
Дуб – магутнае ліставое дрэва, жыве надзвычай доўга. У Белавежскай пушчы ёсць дубы, якім каля 1000 гадоў. Драўніна дуба цвёрдая, трывалая і даўгавечная. З яе вырабляюць цудоўную мэблю.
Ліпа з даўніх часоў лічылася свяшчэнным дрэвам: на ліпавых дошках пісалі абразы. З кары ліпы рабілі абутак – лапці. Ліпавы цвет ужываецца як лекі. З драўніны робяць музычнуыя інструменты, мэблю.
Бяроза – беластволая прыгажуня з тонкімі галінкамі і прыгожым лісцем. Гэтае дрэва – сімвал усяго самага светлага, чыстага. Белы колер кары засцерагае ад сонечных апёкаў, праз чорныя рысачкі на ствале дрэва дыхае.

